
Ed. 550. Frumvarp til laga [278. mál]
um breyting á lögum nr. 51 1964, um tekjustofna sveitarfélaga.

Flm.: Oddur Andrésson, Jón Árnason.

1. gr.
Aftan við a-lið 30. gr. laganna komi ný málsgrein, svo hljóðandi:
Enn fremur á tekjur af fasteignum og hlunnindum umdæmisins, sem eru í eigu

aðila búsettra i öðru sveitarfélagi, enda er eiganda fasteignarinnar skylt að skila sér-
stöku skatta framtali til viðkomandi skattstjóra samkvæmt II. kafla laga nr. 90 1965,
um tekjuskatt og eignarskatt. Þegar svo stendur á, að eigandi notar sjálfur fasteign
eða hlunnindi, skal skattstjóri meta honum arð af eigninni .

Aftan við j-lið sömu lagagreinar bætist: sbr. þó a-lið þessarar greinar.

2. gr.
Lög þessi öðlast þegar gildi.

Greinargerð.
Undirstaða að félagslegri og efnahagslegri uppbyggingu hvers sveitarfélags eru

tekjuöflunarmöguleikar þess.
Í landbúnaðar-sveitarfélögum eru landsnytjarnar hinn raunverulegi stofn að

gjaldþoli íbúanna. Það er því full nauðsyn, að sveitarstjórnirnar fái nýtt þann gjald-
stofn, þó að eigandi jarðar sé búsettur í öðru sveitarfélagi, ef hann hefur beinan eða
óbeinan arð af sinni fasteign.


